
Киирилде
                        Тоолчургу чугаа. Тыва өгнүӊ төөгүзү.
    - Шыяан, ам. Ортаа оран кижилери шаг- шаанда алажа өглерлиг чораан. Ол дээрге баштарын бөле шарып каан узун ыяштардан кылган, чадыр хевирлиг, хемчээли оон арай улуг өг. Амгы үениӊ өглерин Чуру дээр деп аӊчы оол тып эккелген дээр чүве. Каӊгай кара тайга эдээнге бир аал турган. Кырган иелиг. Чуру бир- ле күзүн дузаан кезип чорда, койгун дузаан өргенинден тура тырткаш, сөөртүп алгаш, куйже маӊнап кире берген болган. Оол- даа куй аксынга келгеш, каш базып чоруй, чуглуп- ла баткан, чүгле чүрек сиилээр. Куйнуӊ дүвүнге дүшкен. Чүзү – даа канчалбаан болган. Сыйбанып чорааш, бир улуг амытанга таваржы берген,одунмас- даа хаарыктап- ла чыдар болган. Узуну - даа хөлчок. Чуру бо амытандан туттунуп алгаш, үнер деп шиитпирлеп алган. Та каш дүн – хүн  эрткен, аштааны- даа хөлчок. Бир- ле катап ол амытан оттуп келгеш, сиг – саг дээн соонда, ужугуп үнүп каап- тыр. Чуру ооӊ чиӊге мойнундан туттунупкаш, салдынмааан. Куду көөрге, ыракта бедикте ужуп чораан. Чүү мындыг амытаныл деп көрүп четтикпейн чорда, силгиленипкен соонда, ол аӊдарлып чаштай берген. Черге кээп дүшкеш кемдевээн - даа. Дүшкен чери кедергей чараш, шык.  Чоогунда хой кадарган уруг чораан. Уругну эдерип чоруурга, уруг чүнү – даа ыыттавас болган.Демги уруг хоюн киирип кээрге, өөнче кады кирер дээрге, ыды туткуланып келген. Кире халаан. Уругнуӊ ада – иези олче көрбес, чугааланырга  дыӊнавас болган. Оол аӊаа элээн үр чурттаан. Бир – ле хүн Чуру уругнуӊ холга суггар билзээн баштактанып апкан. Уруг аарый берген ада – иези дораан лама чалаан. Лама ном номчуп хүрүм кылып эгелээрге, Чуру ламаныныӊ номунче саазын дег ужуп бар чыдар болган. Оол өгнүӊ хана карактарындан так туттунгаш чыдыпкан. Лама ол хананы өскелеринден адыргаш, адакызы – биле (кидис) катай чыпшыр шарааш, үндүрүӊер! – деп, деп чарлык болган. Оолду хана- биле бөле хаара туткаш, бир – ле куйже октаан, чык – чук дээн соонда, биеэги – ле куюнуӊ аксында черде чыдар болган. База- ла каӊ – кадык. Хойлапкан билзээ чок  болган. Ам канчаар, ханаларын адакызы – биле катай чүктеп алгаш, чаныпкан.  Авазы корткаш, алгырыпкан. Ай- Ойда саадаан Ачыты башкыны дораан чалаан. 
- Башкы шо- төлге салгаш, Улуга таварышкаш,Үстүү оранга четкеш келген – дир дээрге, ам оожургааннар. Оон соонда ол оол өг чазаар шевер кижи болган.

















Темазы: Өг ɵртемчейнин ɵзээ 
Сорулгалары:                                                                                               
1.Өг- биле таныжылга (өгнүӊ тургузуу)                           		 
2.Өгнүӊ ишти- биле таныштырылга.
 3.Өгге сонуургалды, чоргааралды  оттурары.                        	
Актуальдыы: Тыва чоннун ʏе – дʏптен арттырып каан оран – савазын аныяк  ɵскеннерге , чоннуң тɵɵгʏзʏн хандыр билип алырыннын  бир аргазы болур. .
Ажылдың чаазы: Мооң мурнунда ɵг дугайында сайгарылга  ам-даа барык сайгартынмаан. 
Ажыглаан методтар:
1.Хайгаарал методу.
2.Шинчилел методу.
Кылган чоруттунган ажылдар:
       Өг дугайында шʏлʏктерни, тывызыктарны, ʏлегер домактарны, кожамыктарны, узун-тынышты,тоолчургу чугааны бɵлʏктээн, сайгарган.







 -   Шыяан ам!  Эртенгиниӊ эртезинде, бурунгунуӊ мурнунда буга- деге мыйызы буступ дүжүп, ирт- серге мыйызы ирип дүжүп, тениӊ дээрбек мыйыстары - дээрге шаштыгып, теве малдыӊ кудуруу  терезинниӊ дөзүн ширбиир  үеден бээр туруп келген – докулчак ак өргээниӊ ээлери, силер бүгүдеге амыргын- на – амыргын! Бөгүн өгбелерниӊ арттырып каан, өнчүзү боор, буянныг өргээвиске  «Өг- өртемчейниӊ өзээ». «Чепти эжип өөренир, чечени сактып өөренир»- деп аян- чорук кичээлинче хаптаалыӊар, уруглар!
1. Шүлүк Сайлыкмаа Комбунуӊ  «Өлчейлиг өг» . 
                                Өлчейлиг өг.
Өртемчейде 
Өргүн өргээ – 
Өпей ырлар
Өрегеден
Өткүт өөскүп, 
Өгбелерниӊ
Өмектежип,
Өөр – өнер
Өскен өө – дүр.
Өргүн өөрнүӊ
Өөрүшкүзүн
Өктереткен
Өвээнчизиг,
Өдексиг – даа
Өндүр өргээ –
Өлчейлиг өг.


                                             
                  1.Тыва  өгнүӊ тургузуу.
Лирика - философчу шүлүглел «Өг». (Э.Мижиттии- биле). 
Октаргайныӊ тура дүшпес дээрбектерин 
Тыва өгде  - бир- ле чажыт демдек- биле бижээн ышкаш айтып каанын,
Өгбелерниӊ үе – дүптен келир өйже чорутканы,
Муӊ- муӊ чылдар дургузунда салгал дамчып, биске четкен чагаазы дег,
Хумагалыг чазып – көрүп номчуулуӊар.
Бирги дээрбек. Эжик- Хаяапча – Эжик.
Дээрбектиӊ эгезинде эжик турар.                                                                                 Өөвүстү дээскиндир ханаларныӊ адаан шуглаан.                                                  Хаяапча бар.                                                                                                                 Соок кыштыӊ дүвү- хадып, чайгы, күскү чаъс- чарныӊ чайык суун- даа өгже киирбес хаяапчаныӊ дээрбээниӊ эгези-даа, төнчүзү- даа – эргин, эжик. (Хаяапчаны дуй тыртар өрегени кара кидистен 2,3 каът кылдыр туткаш, сырып тургаш даарап каар. Амгы- үеде даштындан брезент- даа тудуп каан болур. Чайын изигде ап кааптар).







           1.1. Ийиги дээрбек. Кожалаӊ – Хана- Кожалаӊ.
Өөвүстү бөле- хаара кужактапкан кожалаӊнар дээрбекти – база-ла ол буян- чолдуг холдар ышкаш, делегейни бустуушкундан, камгалаан дег тудуп турар. (кожалаӊнар 2азы 3- даа болур. Каш болуру өгнүӊ хемчээлинден хамааржыр. Оларны өгнүӊ ханаларын быжыглаарынга ажыглаар. Кожалаӊны өшкү дүгүнүӊ хылы- биле калбак кылдыр эжер, сырыыр).
     Хана- карак ханаларны топтап көрүп орарымга,Төрээн черниӊ ханызынче сиӊип киргеш, орааштынып тутчуп калган дазылдар- даа сагындырар. (Ханалар 6-8-10- дан ажарга- ла өргээ- дээр. Өгнүӊ ыяштарын ак талдан ээп тургаш, калбартыр, борбайтыр хоюглап чонуп аар).
                    Төрээн чонум сагыш – хөӊнү … Кандыгыл ол                                  	Өөвүстүӊ кылын эвес ханалары ону база чажырбайн чугаалап бээр. 	Өртемчейни Бүзүрел, Идегел, Ынакшыл деп ыдыктыг үш кожалаӊнар тудуп алган турар болгай. Бо-ла- дыр- ла, кожалаӊнар ханаларны быжыг тудар дээрбектер- дир.
                     
 








         1.2. Үшкү дээрбек .   Илдиргелер- Ынаалар- Хараача.
           Чырык хүнче, мөӊге дээрже хөлзээзинниг чүткүл долган көрүштер дег, суларгай дорт ынааларны көрүӊерем, дүвүренчиин! (ынааларны тал,шеттен кылыр, борбактааш, хоюглап каар, кидис элевес боор.  Салдырыы , салдырыктыг болур).
          Кижи болган амы- хууда аӊгы, тускай салым- чолдуг, ынаалар дег янзы- бүрү оруктарлыг …                                                                                                             	Ол- бо чүктен чаӊгыс черже шыгаап алган согуннар дег, олар база чуртталганыӊ шыпшык бажын ээлеп турар дээрбекке уткужуп кээр…                                  	А ол дээрбек – ынааларны бөле чыгган хараача- дыр. (Хараача – өгнүӊ каасталгазы. Аӊаа тывалар 7 чүзүн малын, аӊ- меӊин чуруп сиилбип алыр). 
  А бо бистиӊ оранывыс овуру боор, өгнүӊ иштин чырыдып кээр дүндүк- түр. (Өреге 4 баглыг. 3-үн ханага быжыглаар. 1 багны ажыдар, хаарынга ажыглаар дээш, быжыглавас). Ынааларны шуглай алган дээвиир ол- дур. (Башкы,соӊгу багларын ынааларныӊ адаанга быжыглаар. Кидистиӊ кыдыын шөйүлбезин дээш кырлаар, имчиир. Базырыг 3-4 болур. Калбартыр азы борбайтыр эшкен болур).
                    







             2. Ыдык багана – Ыдык одаг.
Өгнүӊ төвү,                                                                                                                          быжыг дөзү – баганада                                                                                                 Адаа- биле                                                                                                                   Эрлик хаанныӊ оранынче дорт кирген.                                                                      Бажы- биле                                                                                                                      Сылдыс оруу болуп алгаш,                                                                                                                           Алдын кадаг, өргендиве үзүп алган,                                                                            Ыдык өзек.                                                                                                                      (Багана бирээ азы 2- даа болур.Өг быжыг болзун дээш ажыглаар).
Ынчангаштыӊ,                                                                                                               черден артык                                                                                                                  бисти кый деп тыртып чоруур                                                                                           ак- көк дээрже,                                                                                                                               одаавыстыӊ бырлаӊайнып,                                                                                               ажыгзымаар көгелдир ыш үнгени дег,                                                                        хөректерден куттулгулаан,                                                                                                       уян болгаш тааланчыг аялгалыг                                                                                                                    ырларлыг бис.
Эргим өӊнүк,                                                                                                              Эргинимни оюп эртпейн,                                                                                               Кидис өөмге                                                                                                                    Хире- хире кирип каап чор.                                                                                          Шайлап ора,                                                                                                                     Сагыш хандыр хөөрежиили.                                                                                            Херек болза-                                                                                                                      Херии черже аъттангай бис
3.Өгже чалалга.                                                                                                               Өгбелерниӊ хайырлааны,                                                                                    Тыва өгнүӊ эжиин ажып,эргин артап,                                                                Чолукпушаан, кирээлиӊер.                                                                                                                                                                                                                    Одун үспейн ажы- төлүн манап орар ава ышкаш                                              Өөвүс бисти эргеледип уткуп алыр.                                                                                Олбук – кудус, олудувус эптиг салгаш,                                                                  саадапкаш,  сеткиливис оожургадып,                                                                              ак чемниӊ дээжизин амзаан ышкаш,                                                                                       арыг чырык бодал солчуп хөөрежиили.                                                          	Өӊнүктерим                                                                                                                         	Өөмге моорлап бо-ла келир.                                                                                             	Өөрүшкүлүг,                                                                                                            	Өрү чалап уткуп аар мен.                                                                                            	Кидис өгге кирбээн болгаш ындыг ийикпе,                                                     	Хараачаны, хананы- даа сонуургаарлар .                                                                Өгде чүүлдер-                                                                                                 Өртемчейниӊ кезектери:                                                                                                    Өрү дүндүк-                                                                                                                     Өлчейлиг хүн боду ол- дур.                                                                        Херелдери- херлип баткан ынаалар- дыр.                                                              Ханалары-                                                                                                      Харылзашкаш найырал- дыр.                                                                                    	
Бөгежелер,                                                                                                                           Базырыглар, кожалаӊнар-                                                                   Бөмбүрзектиӊ                                                                                                                       Багланыпкан куржаглары.                                                                                   Каас хээлиг                                                                                                                           Хараапчазы – экскаватор,                                                                                    Эргин безин                                                                                                                                Эртер, ажар арттар ышкаш…                                                                                             	Чаа-ла чуггаш, Сарыктыра салып кагган,                                                                           	Шаажаӊ аяк                                                                                                                          	Чараш аккыр өгге дөмей,                                                                                  	Дүвү безин                                                                                                              	Дүндүк дээрбе хараача дег.                                                                              	Аалчы кээрге,                                                                                                         	Амдыы шаажаӊ ак чем кудар                                                                                       	Сава апаар,                                                                                                                                           	Сарыг шайым кудуп бээр мен… 













5.Оюн- тоглаа мөөрейи.                                                                                            Кожамыкка кончуг- ла мен.                                                                                          Кожа тыртып салыр-ла мен.                                                                                    
Өргүн чонга өргүп сунар                                                                                                        Өремелиг шайлыг сен бе..                                                                                        Өргүн чонну киириптер                                                                                                Өрегелиг өглүг сен бе…  
Үстүү Тоопчу чуртумайда                                                                                        Үем- даа бар, чергем- даа бар.                                                                                       Үнген- кирген чонга сунар                                                                                    Үүргене, чөкпээм- даа бар.
Улуг Тоопчу чуртумайда                                                                                               Угбам- даа бар, честем- даа бар.                                                                                 Улус чонга өргүп сунар                                                                                    Уургайда тараам- даа бар.
Алдан ала төнген болза,                                                                                                          Алаак сыӊмас туру деп бе                                                                                           Ха- ла – дуӊма төнген болза,                                                                                       Аал сыӊмас олур деп бе.






6.  Тывызыктар. Тывынгырлар мөөрейи тывызыкка кандыг силер?                                                                                  1)Кежээ келир, эртен чанар. (өреге)                                                                             2)Мугулайны , муӊ кижи чушкуулады. (Хараача, ынаа).                                       3)Узун – оол , удазын эзеӊгилиг.(Ынаа салдырыы).                                                    4)Өг ишти шупту туткууш.(Хана)                                                                          5) Өшкү- биле чучуулады,                                                                                               Хой- биле тоотпалады . (Ширтек, чөөк).                                                                6)Арган тевен үвүм- савым чүктеди.(Үлгүүрге).                                                   7)Чыткан бызаам каас хавактыг ,                                                                               чыткан чартыы чырык өектиг.(Сыртык).                                                                  8)Кечим шайны                                                                                                             Кезе бастым, Улдуӊ шайны ууй бастым.(Ширтек).                                                          9) 1000 кушкаш, чер соктады.(Өг ханазыныӊ черде дээп турар уштары).                                                                               10)Сен ыӊай бат, Мен бээр кээйн.(Кожалаӊ) 
11) Тоолчу кижи кымдан коргарыл. (Уйгужу кижиден).                                                              










Узун тыныш.   – дүжуп  бербейн  маргыжарда дүрген- чугаа, узун- тыныш кымда барыл! Бир бала, ийи бала…үжен бала.   
- Эр хей болдуӊар, эмин эрттир солун болду. Үлегер сөске кандыг силер үлежиксеп олур- ла мен.                                                  
Үлегер домактар.
Кижини багай дивес,                                                                 			  Кидисти чуга дивес.                                   			
Ыштыг- даа   бол өө эки,                                                                                 	                      Ырак- даа бол эжи эки.
Сеткилдиӊ   чаражы –эп,                                                            			 Чечек чаражы- щеӊне.
Дөӊгүр өг дээш ойба,                                                               			          Төрелиӊ- биле таныш.
                                                   
.                                                                                                                 


 





Шүлүк Александр Даржайныӊ  «Тыва өглер». 
 Хөлбегер көк дээрниӊ адаа                                                                                Көк- көк даглар куржаангылыг,                                                                                   Көрүнчүк дег кылаӊ хемде                                                                                        Хөвеӊ дег ак өглер турар.
Хаяа- биле деӊге турар                                                                                                        Кара чаштыг тыва кыстар                                                                                   Инектерин эдирип саап                                                                                           Ишкээр хемче ай деп турарЭргим өӊнүк.
Сайын санап ойнап өскен                                                                                           Чашкы шаамныӊ чараш хеми,                                                                                                        Чандыӊнардан шөйүлген ыш                                                                                       Сагыжымны чылдып чоруур.
Дириг чорда, чорук көвей,                                                                                               Орук- суурга чораанымда,                                                                                                                                    Дистинчипкен тыва өглер                                                                                                                  Орлан чүрээм ээлей хонар.  
                           






                                               
                                                  Түӊнели: 
           Өгбелеривистиӊ арттырып каан, өнчүзү боор, буянныг өргээвиске «Өг- өртемчейниӊ өзээ» - деп шинчилел ажылы кылып тургаш:
1.Өгнүӊ тургузуун.                                                                                                        
2.Тыва улустуӊ аас чогаалында өг дугайында кожамыктар, тывызыктар, үлегер домактар, дүрген чугаа, узун- тыныш, тоол, йөрээл, өг дугайында  шүлүктер, ырылары- биле таныштывыс.   
Өг - тыва чоннуӊ   төөгүзү, ооӊ чарылбас кезээ.                                           Өгбелеривистиӊ ыдык оран – савазы- дыр. Өгбелеривистиӊ чаагай, чараш, чаӊчылдарын сактып сагыылыӊар! Шуптуӊарга ак орукту күзедим.                                                                                        		                                                                                                                                                                                                                                                                                                                                                                                                                                                                       

